
ABSTRAK 

 

Penyelidikan ini dijalankan untuk membandingkan proses penggubalan dan 

pelaksanaan Kurikulum Pendidikan Anak Usia Diniatau ringkasnya PAUD di 

Indonesia dan Kurikulum PERMATA Negara di Malaysia. Tujuh soalan penyelidikan 

dikemukakan untuk menyiasat perbezaan dan persamaan dalam proses penggubalan 

dan pelaksanaan, falsafah dan teori-teori yang melandasi kurikulum, kandungan, 

pedagogi dan kaedah penilaian kanak-kanak, persediaan guru/pendidik, prasarana, 

sarana, dana, dan penglibatan ibubapa serta masyarakat dalam pelaksanaan kedua-dua 

kurikulum tersebut. Reka bentuk kajian menggunakan pendekatan kualitatif. 

Data/maklumat diperolehi  melalui kaedah analisis dokumen, kajian pustaka, temu 

bual dan pemerhatian. Kebolehpercayaan (trustworthiness) dapatan kajian dicapai 

melalui teknik triangulasi. Sebanyak 51 dokumendan 16 buah makalah dianalisis, 12 

individu ditemubual dan 4 buah Taman Kanak-kanak/Pusat Anak PERMATA Negara 

diperhati. Dapatan menunjukkan terdapat perbezaan besar dari segi proses 

penggubalan dan pelaksanaan Kurikulum PAUD dan Kurikulum PERMATA Negara, 

namun dari segi falsafah, teori, kandungan, pedagogi dan kaedah penilaian kanak-

kanak didapati tidak jauh berbeza. Mengenai persediaan guru/pendidik,didapati 

Malaysia menyediakan program latihan yang lebih panjang dan komprehensif 

berbanding Indonesia. Dari segi prasarana dan sarana tidak banyak perbezaan, tetapi 

dari segi dana,didapati Kerajaan Malaysia memberi komitmen lebih tinggi berbanding 

Indonesia. Dari segi penglibatan ibubapa dan masyarakat, hanya perbezaan kecil 

diperhatikan. Berdasarkan amalan-amalan terbaik dari kedua-dua kurikulum ini, satu 

tanda aras telah dibangunkan sebagai panduan untuk melaksanakan kurikulum 

pendidikan awal kanak-kanak yang berkualiti dan lestari. Cadangan untuk lebih 

banyak kajian perbandingan antara negara juga diberikan.  

A COMPARATIVE STUDY OF THE EARLY CHILDHOOD EDUCATION 

CURRICULUMIN INDONESIA AND THE PERMATA NEGARA 

CURRICULUM IN MALAYSIA 

 

 

ABSTRACT 

 

The research aims to compare the process of curriculum development and 

implementation between early childhood education curriculum, known as PAUD in 

Indonesia and PERMATA Negara curriculum in Malaysia. Seven research questions 

were proposed to guide the study on the similarities and differences in terms of the 

development and implementation process, philosophy and theories underlying the 

curricula, the content, pedagogy andchildren‟s assessments, teachers/educators 

preparation, infrastructure, equipment and facilities provided, budget allocation, and 

the involvement of parents and community. The research employs a qualitative 

design. Data/information was gathered using document analysis, literature study, 

interviews and direct observation methods. Trustworthiness of the results were 

establishedusing triangulation technique. A total of 51 documents and 16 library 

articleswere analysed, 12 people were interviewed, and 4 childcare centres were 

observed. The findings show prominent differences in the way the curicula were 

developed and implemented in both countries, but in terms of the philosophical and 

theoretical foundation, the contents, pedagogy and child‟s assessment 

methods;theyare quite similar. In terms of  teachers/educators preparation and 

training, Malaysia employs longer and more comprehensive training programme 

compared to Indonesia. There are little differences found in the preparation of 

infrastructuresand learning equipments, howeverin terms of budget allocation, the 

Malaysian government showed higher commitment in fundingits early childhood 

education programme compared to Indonesia. Based on best practices observed in this 

study, a benchmark for quality and sustainablity implementation of early childhood 

education curriculum was proposed. Recommondations for more comparative studies 

between countries were also suggested.  

PENGENALAN 

 

 

 

1.1. Pendahuluan 

 

Pendidikan merupakan aspek utama yang menempatkan manusia sebagai 

kedudukannya yang sentral dalam pembangunan disetiap sektor. Pendidikan adalah 

tonggak keberhasilan kemajuan sebuah negara, sama ada dalam ekonomi, sosial, 

moral atau pembangunan infrastruktur dan fizikal. Komponen pendidikan yang paling 

asas dalam menentukan kejayaan menghasilkan sumber manusia yang dikehendaki 

oleh sesebuah negara ialah kurikulum. Pada dasarnya kurikulum adalah pedomanatau 

garis panduan dalam kegiatan pembelajaran untuk mencapai kompetensi dasar dan 

tujuan pendidikan. Untuk itu pelaksanaan kurikulum haruslah secara berencana dan 

berstruktur. 

 

Kurikulum mempunyai pelbagai pengertian kepada pelbagai pihak. 

Sesetengah orang melihat kurikulum daripada perspektif kandungan atau subjek mata 

pelajaran yang dipelajari oleh pelajar-pelajar dalam institusi pendidikan. Dalam hal 

ini, kurikulum didefinisikan sebagai senarai kursus atau mata pelajaran yang 

dipelajari di sekolah atau di universiti, yang terdiri daripada tajuk-tajuk dalam bidang 

ilmu pengetahuan tertentu serta kemahiran berkaitan yang perlu dikuasai (Kelly, 

2009). Coles (2003) menamakan kandungan isi pelajaran begini sebagai silibus.  

 

Silibus mengandungi topik-topik mengikut peringkat pembelajaran yang 

ditetapkan untuk dipelajari oleh pelajar di sekolah atau di institusi pendidikan, yang 

telah direncana dan disusun untuk sesuatu tempoh masa bagi mencapai sesuatu 

objektif pembelajaran. Contohnya, kandungan silibus mata pelajaran Sains atau 

Matematik Sekolah Rendah atau Sekolah Dasar
1
 mengandungi topik-topik atau 

konsep-konsep yang perlu dipelajari oleh pelajar yang berada di peringkat atau jejang 

sekolah masing-masing. 

 

Bobbit  dalam Kelly (2009) mendefinisikan kurikulum sebagai satu proses 

„menjuruterakan masyarakat‟. Bobbit menyatakan: „kurikulum ialah arena/pentas 

untuk merekayasa masyarakat‟ (“the curriculum is a social engineering arena”) dan 

„kurikulum didefinisikan sebagai amalan dan pengalaman yang dilalui oleh kanak-

kanak untuk menjadi seorang dewasa yang diharapkan, untuk berjaya dalam 

masyarakat‟ (“the curriculum is defined as the course of deeds and experiences 

through which children become the adult they should be, for success in adult 

society”) (m.68). Maka, pihak-pihak yang menggubal kurikulum akan menetapkan 

tujuan dan kandungan kurikulum, iaitu untuk membina ilmu pengetahuan, kemahiran 

dan nilai-nilai yang harus dikuasai oleh pelajar-pelajar bagi membolehkan mereka 

                                                 
1
Istilah yang digunakan di Indonesia bagi Sekolah Rendah 

meningkat ke peringkat/jenjang pendidikan yang lebih tinggi, disamping melahirkan 

ahli masyarakat yang mempunyai kualitiyang diperlukan oleh negara dan dunia.  

 

Bagi program pendidikan awal kanak-kanak, kurikulum yang dibina adalah 

bertujuan memberikan tunjuk ajar, asuhan dan didikan untuk membina keperibadian 

anak, disamping perkembangan dalam bidang-bidang lain. Pada awal usia, kanak-

kanak perlu diberi asuhan dan didikan untuk mengembangkan pengalaman mereka, 

supaya mereka dapat menguasai kemahiran-kemahiran asas yang diperlukan untuk 

mencapai ke tahap penguasaan pengetahuan dan kemahiran yang lebih tinggi. Dengan 

itu mereka akan lebih bersedia untuk memasuki alam persekolahan(Aminah Ayob, et 

al., 2006). 

 

Walaupun bidang pendidikan awal kanak-kanak telah wujud sejak kurun ke-

15 dan ke-16, tetapi hanya padakurun ke-20 bidang ini mendapat perhatian 

masyarakat dunia. Pada tahun 60an dan 70an, penyelidikan mengenai pendidikan 

awal kanak-kanak mula berkembangdan mempengaruhi pemikiran pihak 

Pemerintah/Negara. Hasil kajian-kajian ini adalah instrumental dalam mendorong 

Kerajaan/Negara menggubal dasar-dasar baru untuk menyediakan perkhidmatan atau 

pelayanan dalam bidang asuhan dan didikan awal kanak-kanak, disamping 

menyediakan peruntukan dari segi dana dan prasarana bagi melaksanakan program-

program pendidikan awal kanak-kanakyang berkualiti. Negara Amerika Syarikat 

mendahului lain-lain negara dalam membangunkan program Head Start dan melabur 

jumlah wang yang besar untuk membantu kanak-kanak khususnya dari keluarga 

berpendapatan rendah mendapatkan peluang asuhan dan didikan berkualiti dari sejak 

lahir hingga ke sekolah rendah. Impaknya telah dibuktikan melalui penyelidikan, 

bahawa ia membawa pulangan yang besar dari segi pembangunan sumber manusia, 

ekonomi dan sosial (Bredekamp & Copple,1997; Choi, 2004; Kirp, 2007; Barnett, 

2008; Nores, 2010).Penyelidikan-penyelidikan yang terkini juga turut menyokong 

bahawa kanak-kanak yang mendapat pendidikan yang baik sejak awal usia adalah 

lebih berjaya di sekolah dan dalam kehidupan berbanding kanak-kanak yang tidak 

mendapat pendidikan awal langsung (Camilli,et al., 2010; Smith, 2014). 

 

Bukti daripada penyelidikan neurosains lebih mengukuhkan lagi keyakinan 

bahawa kanak-kanak sejak dilahirkan sudah mampu belajar kerana sel-sel otak 

mereka telah lengkap dan bersedia „dihubungkan‟ melalui pengalaman pembelajaran 

yang terancang (Caine & Caine, 1994; Sousa, 2011). Namun, boleh dikatakan, 

kemajuan dalam bidang pendidikan awal kanak-kanak masih perlahan dan tidak 

menjadi prioritas kepada sesetengah negara dan pemerintah, terutama di negara-

negara Asean (kecuali Singapura) seperti dilaporkan oleh UNESCO and UNICEF 

(2011) dalam „ECCE Policy Research Series‟ keluaran bulan Mac 2011. 

 

Menurut laporan UNESCO and UNICEF (2011) tersebut, tumpuan terhadap 

pendidikan awal di negara-negara ASEAN hanya bermula pada tahun 90an. Sebelum 

itu pendidikan awal kanak-kanak dianjurkan oleh pihak swasta atau persendirian 

secara non-formal dan hanya untuk memberi khidmat penjagaan dan pengasuhan 

(daycare) kepada kanak-kanak semasa ibubapa mereka bekerja. Fokusnya ialah 

„menjaga‟ keperluan asas kanak-kanak. Aspek pendidikan belum begitu diberi 

perhatian kerana kebanyakan pusat-pusat jagaan kanak-kanak (daycare centres) ini 

tidak mengupah penjaga/pendidik yang berkelayakan dan berpengetahuan baik dalam 


